Umjesto predgovora

Kao $to istorija, nauka i svakodnevno iskustvo
pokazuju, agresivnost predstavlja prepoznatljivu
crtu ljudskog karaktera koja je prisutna na svim
podruc¢jima ¢ovjekovog Zivota, druStvenih odnosa
i kulture. Gotovo da nema vrste koja se prema sop-
stvenim jedinkama odnosi tako krvolo¢no i hladno-
krvno, agresivno i nasilno. Ubijanje i nanoSenje
bola drugim ljudima se, na Zalost, pokazuje kao
normalna, uobicajena i svakodnevna pojava i, upr-
kos izuzetnoj i nevjerovatnoj intelektualnoj moci,
te duhovnom i materijalnom razvoju, ipak je epitet
“zvjerski” adekvatan za mnoge ljudske postupke.

Kao poseban oblik agresije i nasilja u svako-
dnevnom Zivotu treba pomenuti agresiju i nasilje
nad djecom, kao i nasilje djece nad vrSnjacima,
roditeljima i odraslima. Upravo zato Sto su po
svojoj morfologiji i fenomenologiji, brojnosti i
rasprostranjenosti, ovi oblici nasilja veoma komp-
leksni a, s obzirom na svoju ufestalost, i veoma
zabrinjavajuci — to je jedan od brojnih razloga zbog
kojih se ova knjiga pojavila i zato ona, prije svega,
ima edukativni, ali i upozoravajudi znacaj.



